
Klenteng Tjouw Soe Kong
di Tandjoeng Kait, Mauk.
(Samboengan nomor jang laloe).

Kapan orang ampir sampe di itoe Kienteng, per-
hatiannia ketarik oleh tembok lankan poetih dan ber-
lobang-lobang jang melingkoengin pekarangan depan,
dengen di sabelah moeka, deket gerbang jang pake
pilar, tertampak doea menara poetih, jang sabenernja
boekan laen dari tempat membakar sioe-kim, kerna
waktoe karaja’an orang jang sembahjang ada begitoe
banjak hingga tida tjoekoep dengen satoe tempat
pembakaran.

Bangoennja itoe roemah klenteng sendiri tida sa-
berapa menarik — sama sadja dengen laen-laen klen-
teng di padesa’an; tjoemah roangan belakang tempat
terima tetamoe ada sampe bésar, dan bisa masoek
banjak orang. Roangan tempat sembahjang tida sa-
berapa lebar dan patoeng-patoeng Toapekong jang
ada di atas aitaar samoea soedah toea dan tida me-
ngasih liat apa-apa jang !oear biasa. Tetapi roangan-
roangan iige klenteng, seperti djoega pekarangannja,
boleh dibilang bersih, sedeng pendjaganja poen ada
manis boedi. '

ltoe klenteng roepanja soedah sering dibetoelin,
kerna tida tertampak apa-apa jang bersifat koeno.
Tapi beberapa papan poedjian jang tergantoeng di
deket altaar ada menjatet zaman dari Keizer Kian
Liong Koen, jang bestachta dari taon 1735 sampe
1795. Djadinja ini klenteng soedah ada sadari zaman
Oost Indische Compagnie dan, seperti djoega laen-laen
klenteng difsisir Djawa Koelon, boleh djadi soe.
dah diberdjrf®en oleh arang orang pelajaran Tiong-
hoa jang biasa belajar dengen perahoe-perahoe djong
dari Tiongkok ka Bantam dan Batavia. Maka boleh

dibilang ini klenteng Tjouw Soe Kong ada teritoeng

satoe dari roemah-roemah tempatpamoedja’an Tiong-
hoa jang paling toea di Djawa Koelon. Tentang ka-
mandjoerannja kita nanti bitjaraken dalem artikel spe-
ciaal di laen tempo.

Itoe perselisihan dalem

Kwan Im Tong.
OLEH KWEE TEK HOQAIJ.

le'en berselang lama dalem beberapa soerat kabar
ada dimoeat penoetoeran tentang perselisihan antara
Bestuur dari Klenteng Kwan Im Tong hingga oleh
satoe fihak telah ditarik tangannja pengadilan boeat
singkirin fihak laen jang memegang kakoeasa’an dalem
itoe klenteng. S :

Ini perselisihan di dalem satos pakoempoelan jang
bermaksoed soetji soedah tentoe memberi perasa’an
ketjiwa pada segala orang jang hormatken agama
Buddha, sebab itoe klenteng Kwan Im poen ada me-
ngandoeng toedjoean boeat melakoeken pamoedja‘an
pada Boddhisattwa dan menjiarken pri kawelasen
jang berdasar atas Buddhist Mahayana jang berlakoe
di Tiongkok. Tetapi dimana itoe pertentangan pikiran
satog kalih soedah timboel dengen banjak orang toe-
roet tersangkoet boeat ambil bagian, tiada bergoena
boeat ditoetoep dan dioempetken lagi, hingga tida

djahatnja aken dibitjaraken di moeka oemeoem, apalagl
ini oeroesan soedah diwartaken djoega dalem banjak
soerat-soerat kabar. Aken tetapi dari sebab soeal jang
djadi parselisihan soedah djatoh di tangan pengadilan
dsngen kadoea fihale ada pake advocaat, maka salama
menoenggoe pangadilan poenja poetoesan ada lebih
baek djikaloe djalannja itoe perselisihan jang roewet
dan ntelibet-libet tida diriboetin doeloe, hanja ditoe-
toenken sadja dengen ringkes apa jang mendjadi poko.

Kwai* Im *Tong ada di bawah pengoeroesannja
satoe vereeniging jang mempoenjai statuten jang soe-
dah disahken oleh Gouvﬁmeur Generaal, dengen di-
sertaken djoega satoe soesoenan bestuur terdiri dari
satee president, satoe vice-president, satoe eerste
sacrefaris-penningmeester, satoe tweede secretaris
penningmeester, dan beberapa commissaris.

Selama Sienshe Lin Feng Fei memangkoe djabatan
president, pakerdja’an dari itoe vereeniging seperti
jang diataer dalem statuten, ampir tida diperhatiken,
Tida perna diadaken bestuur atawa algemeene leden
vergadering dan djoega-tida dibikin verslag dari ka-
loear masoeknja oewang satiap taon, hanja segala apa
dioeroes satjara gampang drm saderhana menoeroet
kabiasa’an klenteng-klenteng di Tiongkak jang diatoes
meanoeroet systeem koeno dimana Sienshe atawa pen-
dit:1 kepala biasa berlakoe sabagi dictator. Tapi inilah
boekan lantaran Sienshe Lin Fei.g Fei ada kandoeng
niatan djelek boeat kangkangin sendiri itoe klenteng,
hanja itoe ka’alpa’an meloeloe dari lanfaran ia tida
biasa pimpin satoe pakoempoelan modern, hanjaikoetin
sadja kabiasa’an toeroen-menoercen. Sabaliknja di ia-
poenja tangan itoe klenteng soedah mendjadi madjoe,
dari satoe roemah papan jang bobrok sampa mem-
poenjai gedong jang boleh dibilang sampe bagoes
dan bersih, sedang orang jang dateng memoedija pada
satiap boelan poean djoemblahnja tida sedikit.

Lantaran meliat Sienshe Lin Feng Feioeroes dengen
baek itoe klenteng, maka lagn-laen bestuur leden poen
tida menaro kaberatan hal ia tida djalanken apa jang
telah ditetepken dalem statuten; sabagian merasa
poeas sama itoe kamadjoean jang berdjalan dengen
baek sampe lebih dari sapoeloeh taon lamanja; sabagian
lagi memang tida soeka poesing dan maen masa-bado
sadja, sedeng satoe doea orang jang merasa koerang
baek djikaloe ka‘ada‘an oewang tida diberi peritoengan
jang rapih, soedah tida soeka ambil tindakan kevas
lantaran phaysenghi, dan djoega tida bisa dapet toen-
djangan dari laen laen bestuur-feden boeat mendesek
sdepaja boenjinja statuten diperhatiken.

Koetika Sienshe Lin Feng Fei meninggal doenia
dalem boelan November taon jang laloe, baroelah di-
adaken algemeene vergadering boeat memilih president
dan adaken soesoenan bestuur jang baroe, jang soedah
lebih dari sapoaloeh taon tida perna diganti, dan .
antaranja ada djoega beberapa commissaris jang soedah
meninggal doenia atawa pindah ka laen tempat. Ter-
hadep ini pemilihan ada terbit persellsihan, lantaran
tida ada kapastian siapa jang boleh dianggep lid dari
itoe vereeniging dan siapa jang boekan lid.

Oleh vice-president, jang atoer itoe algemeene
vergadering, ditetepken bahsea jang hareces dianggep
sabagi lid adalah:

1. Orang-orang jang telah. taeroet berhadlir dan
namanja tertjatet dalem Boekoa notulen koetika pertama
kalih itoe vereeniging diberdiriken.

2. Orang-orang jang bekerdja dengen tetep dalem
itoe klenteng,

3. Orang-arang jang biasa lakoeken .propaganda
atawa bikin chotbah teatang agama Buddha dalem
itoe kienieng:

4. Orang jang mendjadi donateur atawa penderma.

8abaliknja ada sagolongan orang jang pikir, sasoea,

toe orang jang penjaja agama Buddha dan sering
dateng sembahjang dalem itoe klenteng poen moesti
dipandang sabagi lid dan ada hak aken toeroetkasih
soeara dalem pemijlihan bestuur. Ini golongan tiada
soesah koempoelin beberapa poeloeh kawan dan ke-
nalannja aken koendiogngin itoe algemeene vergade-
ring dengen soedah sedia lijst dari orang-erang jang
dirasa panfes boeat mendjadi candidaat bestuur, jang
soedah boleh dipastiken bakal menang soeara, Tetapi
oleh beberapa bestuur lama jang pimpin itoe algemeene
vergadering, jang soedah dapet denger adanja itoe
gerakan, telah dimiiita pertoeloengan -politie boeat *
mendjaga kaberesan, dan marika tolak sasoeatoe orang
jang maoe toeroet kasih soeasa katjeeali itoe ampat
golongan jang nama-namanja soedah terbjatet dan
pada siapa ada kirimken sosrat ondangan. ltoe, go-
longan loear“ boleh toeroet saksiken itoe verga-
dering tetapi tida di-idzinken tjampoer bitjara. Kasoe-
dahannja marika samoea oendoerken diri dengen pe-
rasa‘an koerang senang.

[toe algemeene vergaderlng, jang segala apanja
diatoer aleh satoe Notaris. katanja soedah berdjalan
beres. Sabagi gantinja almarhoem Sienshe Lin Feng
Fei telah diangkat Toean Oeij Sien Yoe, jang tadinja
memarngkoe djabatan vice president; boeat gantinja
Teean Tan Eng Pay, eerste secrefaris-peningmecster
jang menjataken hendak osndoerken diri, telah diangkat
Toean Kho Eng Seng, jang tadinja djadi tweade se-
cretaris-penningmeester. Laen dari itoe telah diangkat
satoe njonja boeat djadi vice-presidente, satos tweede
secrefaris-penningmeester dan beberapa cammissawis
baroe.

Tetapi ini kaberesan tjoemah berdjalan sedikit tempo,
kerna antara itoe bestuur leden jang baroe diangkat
telah timboel pegselisihan jang tambah lama semingkin
heibat. ltoe President dan Secretaris-penningmeester

jang baroe, ditoedoeh oleh vice presidente telah kang-
kangin oewang kas dan kahatsilan dari itoe klenteng,
sedeng fihak jang ditaedoeh telah sediain satizap boelan
satos peritoengan rapih tentang kaleear masoeknja oe-
wang, jang scdia akendikasih liat pada sasoeatoe lid be-
stuur jang ingin pereksa. Toean Kho Eng Seng, sabagt
eerste penningmeester, merasa ada hak aken pegang sa-
moeaa oewang dari itoe vereeniging, dan sadari pangkoe
itoe djabatan ia terima kira-kira f 900 lebih, boeat mana
sabagian soedah dikaloearin kombali hingga kating-
galan tjoemah kira f500 jang ia titipken pada president
sabagi pendjaga’an, sebab bakal dikasih dateng doea
pendita baroe dari Singapore atawa Tiongkok oentoek
itoe klenteng, boeat mana moesti dibajar ongkos immi-
gratie sadja f 300, belon teritoerig ongkos kapal dan
laen-laen Dijadinja itoe djoemblah oewang sabenernja
ada terlaloe ketjil boeat orang moesti koeatir nanti
digegares oleh toean-toean QOeij Sien Yoe dan Kho
Eng Seng, jang kaliatannja tida boleh djadi nanti
maoe bikin boesoek namanja boecat oewang sabegi-
toe. Tiada heran djikaloe marika merasa terhina oleh
itoe orang-orang jang kaliatan koeatir pada kasela-
metannja itoe sedikit oewang jang berdda di tangan-
nja.

Ini perselisihan, dengen ditambah lagi sama bebe-
rapa bentrokan laen jang sabagian bersifat persoonlijk,
membikin perhoeboengan antara sasama bestuur ber-
tambah lama djadi semingkin genting, dan pada hoe-
Jan Maart sampe di poentjalnja koetika oleh satoe
fihak moelai diambil tindakan aken bikin penoantoetan
di moeka pengadilan pada itoe president dan eerste
secretaris penningmeester, koeat mana ada diminta
pertoeloengan ahvocaat. Lebih djace ada dioengkat
djoega soeal hak boeat dipandang sabagi leden Ada
terdapet anggepan bahoea kapan satoe orang,salama
tiga taon, biasa dateng melakoeken kaharoesan agama

dalem itoe klenteng, ia ada hak boeat dipandang sa-
bagi lid dan boleh tceroet kasih soeara dalem pe-
milihan bestuur baroe. Lantaran begitoe maka pe-
milihan dalem algemeene vergadering pertama jang
dibikin dimoeka notaris dianggep tida sak, dan aken
gantinja di tanggal 19 Maart olenh itoe golongair jang
tida merasa poeas felah diadaken laen algemeene
vergadering dibawah pimpinan njonja vice presidente
aken pilih lagi laen bestuur baroe. Berbareng dengen
itoe ada dimadjoeken djoega penoentoetan di moe-
ka Raad van Justitie atas tjara bekerdja dari Toean-
toean Oeij Sien Yoe dan Kha, Eng Seng, toentoetan
mana katanja ada dibikin oleh 60 orang jang soedah
dateng koendjoengin kienteng Kwan Im Tong selama
tiga taon lamanja. Antara itoe penoentoet-pesoentoet
(eischers) ada djoega tertjatet saja poenja nama, Kwee |
Tek Hoaij, hal mana soedan kadjadian di loear saja
poenja taoe dan kainginan, maka di bawah ini saja
hendak beriken katerangan:

Pakoempoelan Batavia Buddhist Association dan
Sam Kauw Hwe sadari taon-1934 biasa adaken le-
zing-lezing pada satiap minggoe di Kwan Im Tong,
tapi tida perna tjampoer oeroesannja itde klenteng
atawa poen vereenigiag jang mengoeroes itoe klenteng.
Koetika timboel perselisihan saja dan beberapa ka-
wan tida tjampoer ka kanan kiri, katjoeali boeat tjoba
bikin dami soepaja bisa ada kaberesan dan kadkoeran.
Saja dengerin katerangan dari kadoea fihak jang ma-
sing masing hendak oendjoek kabenerannja sendiri,
dan saja selaloe poedjiken soepaja adaken satoe badan
arbiter boeat beresin itoe perselisihan dengen djalan
dami dan linjapken djoega segala salah mengarti.
Saja berjakin, itoe perselisihan, jang sabagian hesar
ada menjangkoet oeroesan jang tida terialae penting,
masih bisa diakoerin, kaloe sadja kadoea fihak befoel.
befoel ada poenja kainginan boeat berdami, hoekan

boeat memboesoekin dan tjoba bikin djatoh satoe
sama laen. Djoega di Batavia masih ada banjek seka-
lih orang-orang pantes, adil dan djoedjoer serta neu-
traal, jang boleh diminta bantoeannja boeat men-
damiken atawa memberi poetoesan siapa betoel siapa
salah. Oepamanja, orang poen bisa minta pertoe-
leengan pada Toean Majoor Khouw Kim An atawa
madijelis Keng-koan boeat djadi arbites, kaloe sa’ande
soeker didapet laen-laen orang jang boleh dipertjaja.
Maka sabelonnja segala pertjoba’an dan daja oepaja
boeat adaken perdamian mendjadi gagal, saja tida
setoedjoe kapan orang moesti lakoeken peneentoetan
di pengadilan. :

Saja ambil ini sikep boekan sekalih hendak menje-
belah pada Toean-toean Oeij Sien Yoe dan Kho
Eng Seng jang lagi dimocesoehin oleh golongan jang
lebih besar, hanja sakedar hendak mendjage nama baek-
nja itoe klenteng atawa itoe vereeniging jang katanja
bermaksoed soetji Saja soedah bilang di hadepan
banjak orang, djikaloe betoel itoe doea toean ada ber-
lakoe tjoerang dalent-oeroesan oewangnja itoe klen-
feng, saja poen ada sedia aken ambil bagian dalem
itoe penoentoetan, tetapi sabelon bertindak apa-apa
saja ingin fihak jang koerang senang tjeba pereksa,
minta katerangan dan denger itoe doea toean poenja
tjiingli dan alesan. Kapan marika merasa tida enak
boeat mengadep, angkatlah beberapa orang boeat
djadi perartara‘an dan lakoeken penjelidikan jang ter-
liti, siapa poenja advies dan poetoesan haroes ditoe-
roet oleh kadoea fihak. Ada terlaloe ketjiwa kapan
tjaemah boeat oeroesan beberapa ratoes roepiah moesti
djadi perkara jang ongkosnja boleh djadi bakal ber-

- djoemblah riboean roepiak. Tindakain beginisajaang-

gep ada satoe kagendengan besar!
Koetika saja dateng di Kwan Im Tong pada tariggal 9
Maart aken kasih lezing, orang ada sodorin satoe lijst

jang boenjinja beroepa ratoe pernjata‘ai, bahoea jang
bertanda-tangan disitoe sering dateng di itoe klenteng
salama Ini tiga taon; dari sebab sadari taon 1934
saban boelan sampe doea tiga kalih saja biasa dateng
lkasih lezing, maka saja tida kaberatan aken bikin itoe
pengalkkoean. Sajaeda denger djoega salah-satoe orang
memberi katerangan, itoe lijst diadaken boeat men-
djalanken perkara, kapen dirasa perloe, tetapi saja
pikir itoe penjata’an jang saja soedah sering dateng
di Kwan Im Tong selama liga taon, beoekan berirti
saja soeka bikin dakwa’an, boeat mana haroes ciada-
ken perempoekan lagi dan perloe dengen laen tanda-
tangan. Djoega koetika abis tare fanda-tangan di ba.
wah iloe lijst, saja lantes menjataken pikiran boeat
minta katerangan dengen langsoeng pada Toean-toean
Kho Eng Seng dan Oeij Sien Yoe tentang itce oerce-
san ocewang jang bikin orang banjak djadi koerang
senang. Saja bersedia di itoe sa’'at djoega aken pergi
koendjoengin pada saleh-satoe dari ifoe doea lcean,
dan silahken pada itoe drang-arang jang berhadlis
soepaja toercet sama-sama boeat denger katerangan
dari laen fihak jang ditoedoeh. Tapi tjoemah Toean
Oeij Teng Liem satoe orang jang soeka toeroet, dan
di itoe malem djcega saja dateng di rcemah toean
Kho Eng Seng, jang sambeet kita poenja kadatengan
dengen senang hati, dan laloe kasihken segala kate-
rangan jang kita minta. Sabagi kasoedahan dari ini
pembitjara’an, saja memberi pikiran pada Toean Kho
Eng Seng soepaja ia lekas adaken satoé perhifnpoe-
nan openbaar di Kwan Im Tong aken bébér pada
publiek jang hadlir itoe segala katerangan jang ia beri-
ken pada saja; dengen berboeat begitoe saja pertjaja
itoe salah mengasti bisa dilinjapken, dan selaiidjoetnja
bisa diatoer satoe perdamian jang panies bagikadoea
fihak.

Tetapi liwat 10 hari komoedian, jaitoe tanggal 19

Maast, salagi saja ada di Tjitjoeroeg, saja dikoendjoengin
oleh Toean-toean Qeij Sien Yoe dan Kho Eng Seng,
jang kasih liat soerat dagvarding jang marika terima
boeat mengadep di moeka Raad van Justitie atas pe-
noentoetan dari 60 orang jang mengaltkoe djadi lecen
Kwan Im Tong, dalem mana ada tertjatet djoega saja
poenja nama sabagi salah satoe eischers. Saja djadi
lertjenggang, kerna saja tida ada pikiran boeat toen-
toet itoe doea toean, dan saja merasa heran bagimana
orang bisa madjoeken saja poenja nama zonder be-
rempoek lagi sama saja. Ini perboe_atan' ada gegabah,
sebab djikaloe dalem itoe perkara fihak jang menoen-
toet dapet kakalahan, itoe 60 orang masing-masing
moesti kena pikoel djoega ongkos perkara, kerna itee
toentoetan diatoer begitoe roepa seperti djoega ter-
djadi atas maoenja masing-masing orang sendiri, jang
haraes pikoel djoega segala risico.

Oleh kerna itoe saja lantes ambil tindaken boeat

_tjaboet saja poenja nama sabagi eischer dari itoe per-

kara. Saja tida soeka terlitet dalem ini oercesan jang
terdjadi di loear saja poaenja taoe dan berteniangan
dengen saja poenja kamaoean Saja insjaf, dengen
ambil ini tindakan amat boleh djadi saja bakal digoesar-
in, brangkalih dimoesoehin, oleh fihak jang bikin itoe
penoentoetan. Ada orang kisikin, itoe lezing-lezing
di Kwan Im Tong boleh djadi bakal diganggoe atawa
distop. Tapi ini saja tida perdoeli, sebab soedah dja-
maknja kapan siahwe lagi di dalem kaloet, anggota-
anggotanja seringkalih kena alamken apa-apa jang
tida enak, menoeroet karmanja sendiri.

Soedah lima taon saja dapet kapoeasan dengen
adaken lezing-lezing teroes-meiieroes dalem itoe klen-
teng, maka saja poen haroes terima alamken kasoe-
sahan dan sedikit kadjengkelan kapan, lantaran maoe
pegang kabeneran, sekarang dateng temponja aken
kita-orang alamken djoega apa-apa jang tida enak,

9



Buddha poenja ampat
Kabeneran Moelia.
TENTANG DELAPAN DJALAN OETAMA
Bagian
MELAKOEKEN PERTJOBA'AN BENER.
XXIX.
OLen Kwee Tex Hoaij
(Lezing dari Batavia Buddhisi Association di Klen-
teng Kwan Im Tong, Batuvia, pada 6 October 1938).

Soedara.soedara,

Di ini sere saja moelai hendak bitjaraken itee Dia-
lan Oetama Kainem, jang dinamain PertieBa‘an Be-
Ner. Ini Rertjoba‘an Bener, bersama Peringetan Bener
dan Melajangken Pikiran Satjara Berner, ada termasoek
pada groep kaliga dari ini peladjaran. Groap kasatoe
ada terdirl dari Pengartian dan Pikizan Bener, jang
mengenaken manoesia poenja kabidjaksana‘an dan
penandangan djaoe dan loeas (wisdom and insight).
Groep jang kadoea, terdiri dari Bitjara Bener, Berboeat
Bener dan Maenfjari Kahidoepan satjara Bener, ada
termasaek pada prilakoe biek (ethic). Ini graep jang
katiga ada mengenaken manoesia poenja bagian enaga
pikiran dan karohanian (mental and spiritual).

Soedara-soedara soedah tace bagimana dalem itoe
groep kadoea, soeal Bitjara, Berboeat dan Mentjari

Saja tjoemah hendak berseroeh pada kadoea fihak
jang berselisihan :

Kaloe iaorang betoel-betoel scedjoet dan pertjaja
pade. kasoetjiannja Kwan [m. oendjoeklah hati dan
tabeat jang tjotjok dengen sifoinja itoe Dewi jang
Berkasihan, jang menjinta pada sasoma machloek,
jang mendenger manoesia pocnjo keloehan, dan ijang
bersedia aken menoeloeng pada siapa jang terlibet
dalem kasoekeran.

B S

LEZING-LEZING DI KWAN IM TONG.

Penghidoepan Bener, ada prilakoe jang ke
bisa kiliatan di locar. Tetapi tindakan jang
ken dalen ini rambongan katiga, adatermasoek
bagian samar dan tersemboeni, sebab teroetama
lakoeken dengen p:ke kakaeatannja pikiran dan k»
maoean, jang tida sslamanja bisa lantes kaliatan dari
loear.

Kapentingan dari ini groep katiga, djikalae tida
lebih, nistjaja ada sama djosga besarnja seperti jang
laen-laen, dan malah soesal Me'akoeken Pertjoba‘an
Bener ada begitoe loeas dan begitoe berfaedah bagi
kamadjoeannja batin manoesia hingga barang siapa
soedah dapet kamadjoean dalem f#toe lima djalanan
jang doeloean, tida nanti bisa dapetken kasampoer-
na‘an djikaloe ia tida taro perhatian atawa sia- stakgn
ini djalan cetama jang kainem. .

Kapan orang tjoemah perhatiken sadja kaliwg
kaliatan hal Melakoeken Pertjoba‘an Bener
saderhana dan tida kandoeng artian jang
lem, loeas dan penting, sebab kabanj
perhatiken peladjaran baek dan a
pantes, semoea poen soedah
bisa mendjadi orang baek,
melakosken apa apa jang bene
kalangan oemoem, antara ora
Pertjoba'an Bener poen soedah diakkoe kabaekan
dan kafaedahannja |

Oepama, kapan satoe anak pemales, jang liwatin |
temponja boeat menganggoer atawa plesier, komoe-
dian giat beladjar salah satoe ilmoe pengataoean jang
bergoena, ia poen boleh dipandang sabagi melakoe-
ken pertjoba‘un bener. Kapan satoe orang jang tida
soeka bekerdja apa-apa komoadian melakoeken satae
pentjarian boeat kahidoepannja, dengen berdagang
atawa berkoeli sama laen orang, itoe poen tandanja
ia lagl bertindak boeat bikin pertjoba‘an jang bener.

il



SAM KAUW GWAT PO No. 55.

- Satos pendjoedi atawa pemabokan jang djaoehin diri
dari kawan-kawan dengen siapa ia biasa berkoem-
~ poel boeat maen kartoe dan minoem arak ; satoe
pamoeda jang menjingkir dari sobab sobatnja jang
* berkalakoean tida baek dan tjoba tjampoer orang-
orang pantes dan teshormat; satoe langgananan
soe-hian jang ambil poetoesan aken salandjoetnja
tinggal di roemah boeat tjarl kasenangan antara fa-
milienja sendiri atawa pergi di gredja dan klenteng
aken denger peladjaran jang baek; satoe pendjahat
jang tida landjoetken poela kabiasa‘an dari peng-
hidoepannja jang penoeh kadosa‘an dan tjoba tjari
redjeki dengen bekerdja, bertani atawa berdagang
ketjil ; satoe boenga-raja jang lepasken kabiasa‘'annja
dan maskipoen melarat lebih soeka bekerdja boeat
entjari penghidoepan jang pantes, — ini samoea,
kita orang soedah taoe, ada termasoek pada Per-
an  Bener, maskt djoega kabanjakan tjoemah
\engenaken penghidoepan lahir.
jemy pertjoba’an ampir samoea orang perna
an boekan tjoemah satoe doea kalih sadja,
s:meneroes. Saban kalih satoe orang alamken
alem satoe paléerdja’an atawa toedjoean,
en apa-ana jang tida enak, jang meroegiken
| 1djengkelken, lantaran salah dan alpanja
| sendiri, sclalee la menjoba apa-apa jang baroe, jang
'} lebih baek, lebih rapih, dan dirasa lebih besfaedah
dan mengoentoengken. Satoe pendjoedi jang moelai
insjaf bagimana itoe kaseeka’an spedah bikin kempes
kantongnja dan timboelken djoega laen-laen kasoe-
keran, nanti tjoba menjingkir dari kawan-kawan djoe-
dinja-boeat toeloeng atawa loepoetken dirinja sendiri
dari itoe ka'ada’an jang tida enak. Satoe pendjahat,
pentjoeri atawa penipoe kapan soedah alamken
segala kagetiran di tangan politie dan di tempat hoe-
kqeman, seringkalih tjaba lepasken kabiasa’annja jang

LEZING-LEZING DI KWAN IM TONG.

tida baek itoe teroetama boeat loepoetken disinja dari
itoe penghidoepan jang penceh kahina’an. Saorang
jang biasa hidoep satjara boros dan lojar, hingga
terlibet dalem segala matjem kascekeran, djikaloe ia
komoedian tjoba hidoep himat, inilah toedjoeannja
sakedar boeat loepoetken diri dari itoe matjem ka-
kasangsara'an jang iaalamken teroes-meneroes. Djadi-
nja itoe segala roepa Pertjoba’an Bener jang dilakoe-
ken oleh orang-orang biasa, toedjoeannja kabanjakan
ada boeat tjari kasenangan dan kaoentoengan doenia,
soepaja dirinja dapet kadoedoekan lebih baek, lebih
terpandang atawa terhormat, dan terbebas dari segala
matjem kasoekeran, kahina'an dan laen-laen hal jang
tida enak. Tapi dalem anggepan oemoem, itoe matjem
pertjoba’ar ada sampe baek dan memoeasken. Iboe-
bapa merasa girang dan beroentoeng kapan meliat
anaknja jang bodo mempoenjai kainginan aken bela-
djar apa-apa, jang pemales kaliatan giat aken bekerdja
atawa berdagang, jang biasa mengider satiap malem
kaliatan djinek dan betah tinggal di roemah, dan jang
boros bisa berlakoe himat dan simpen oewang. Bagi
orang biasa, itoe samaoea pertjoba’an beeat menjingkir
dari perboeatan jang tida baek, keliroe, bodo, menjasar
dan meroegiken, soepaja bisa lakoeken apa jang
memberi kaoentcengan, kakaja'an, kapoedjian dan
kahormatan, itoelah soedsh boleh dibilang Zjockoep
dan memoeasken boeat djalanken apa jang dinamain
Pertjoba’an Bener. Dan ini matjem pertjoba’an, saja
rasa samoea orang-soedah sampe kenal dan mengarti
kafaedahannja, hingga tida perloe moesti dibeéber dan
dibitjaraken dengen pandjang-lebar lagi.

Tetapi Pertjoba’an Benes jang dimaksoedken oleh
Buddha boekan tjoemah mengenaken soeal menge-
djer kaoentoengan dan kasenangan doenia jang ber-
sifat saliwatan. ltoe pertjoba’an boeat perbaekin peng-
hidoepan lahir, maskipoen ada perloe, tida begitoe

berharga dan berfaedah separti mzlakoeken pertjobadn
jang bener oentoek memad joeken batin den mening-
giken atawa membersihken karohconian Dan jang
paling penting adalah begini: Satoe orang jang soedah
mempoenj:i pengartian dan pikiran bener, jang djadi
poko dari kabidjaksana’an, tida bisa dapet kamadjoean
pesat dan sampoerna djikaloe ia tida lakoeken per-
tjoba'an terocs-menerces boeet djalanken apa jang
ada dalem iapoenja pikiran dan pengartian. Orang
jang bisa bitjara, berlakoe dan mentjari penghidoepan
satjara bener, poen tida bisa djalanken itoe samoea
dengen sampoerna kapan ia alpa atawa males boeat
sabentar-bentar lakoeken Pertjoba’an Bener, iang mem-
bikin segala apa jang ia rasa ada baek dan berfaedah’
bagi diri sendiri dan orang banjak, bisa diboektiken
dari pengalaman jang didapet dalem pertjoba’annia itoe.

Inilah ada ka’ada’an jang sawadjarnja, menceroet
djalannja natuur dan tjotjok dengen sifat dan tabeatnja
manoesia, jang baroe bisa mengarti betoel apa jang
difahamken dalem theorie djikaloe soedah tjoba di-
djalanken dalem practijk. Oepama satoe orang mem-
batja dan fahamken dengen terliti boekoe boeat men-
djadi satoe typist jang pande, hingga ia inget antero
isinfa di loear kepala, dan malah ia madjoe lebih
djaoe dengen beladjar hoeat kenalin sasoeatoe pekakas
dari itoe masin-toelis sampe tida ada satoe potong jang
ia tida taoe kagoena’annja. Tetapi dengen inl pengarti.
an sadja ia tida blsa typ dengen beres dan rapih serta
tiepet djikaloe ia belon tjoba djalanken sendiri itoe
pakerdja’an typ sampe beberapa minggoe atawa boe-
lan. Begitoe poen saorang prampoean jang fahamken
boekoe masakan boeat bikin makanan atawa koewe-
kaewe, djikaloe ia tjoemah mengarti dan ingetsa‘an-
tero isinja itoe boekoe dan kenal djoega segala barang
bahan jang perloe dipake, belon tentoe ia bisa djadi
koki jang pande, kapan ia tida /jeba aken masak

LEZING-LEZING DI KWAN IM TONG.

sendiri itoe segala matjem makanan beroelang-oelang.

Ini peladjaran dari Buddha, maka dinamaken Dela-
pan Djalan Qetama, sebab sasoeatoe orang jang ingin
menarik kafaedzahan boekan tjoemah moesti kenal, taoe
dan /inget satoe per satoe apa jang dioendjoek oleh
Buddha, hanja teroetama koedoe mendjalanin apa jang
ia soedah dapet. Satoe ,djalanan” tida mempoenjal
kafaedahan apa-apa, dan tida bisa dinamain , djalanan”,
djikaloe boekan boeat dipake, di-indjek atawa @i-
djalanin oleh orang-orang jang liwat, jang hendak
pergi ka itee tempat ka mana itoe djalanan ada men-
djoerees. Maka sasoeatoe orang jang hendak menge-
nal itoe pri kabeneran sedjati jang terdapet dalem ini
Delapan ,Djalan” Oetama, jang menganter manoesia
boeat sampeken Nirwana, haroeslah — salaennja be-
ladjar boeat mentjari taoe sifatnja ini djalanan-djalanan
— goeka mengindjek dan mengikoetin dengen berba-
reng, soepaja bisa lekas sampe ka itoe tempat jang
hendak ditoedjoe. Boeat bisa mendjalanin dengen ber-
hatsil, haroeslah orang mempoenjai kaberanian, ka-
giatan dan kamaoean aken }ne/tjoba — melakoeken itoe
Pertjoba'an satjara Bener.

Ini tindakan sasoenggoenja ada perloe seka]nh se-

‘bab Buddhisme boekan tjoemah mengadjar soepaja

drang d jangan d jahat, tapi d,0oega haroes melakoeken
kabaskan dengan pasti. Koetika Sang Buddha mem-
beri katerangan ringkes tentang iapoenja peladjaran,
lebih doeloe la bilang: ,Berentilah melakoeken ka-
d jahatan,” dan komoedian la samboengin : ,Beladjar.
lak mendjalanken kabaekan.” Berlakoe baek dengen
tinggal diam sadja masih belon tjoekoep. Ada banjak
orang jang mengandoeng maksoed soetji dan moelia,
tetapi tida meugasih liat boeah apa-apa dari pakerdja-
annja, kerna ia selaloe merasa sangsi dan moendoer-
madjoe aken woedjeetken apa jang berida dalem
angen-angennja, tida berani lakoeken perf joba’an maski

ia taoe itoe toedjoean ada baek dan berfaedah.
Pertjoba’an Bener dimasoekken ka dalem paker-
dja‘an pikiran oleh kerna sasoeatoe pertjoba‘an jang
dilakoeken zonder pikiran dan pertimbangan, atawa
maski ada digoenaken tetapi tida dengen sapencehnja
— zonder dipikir dan ditimbang mateng atawa dengen
soenggoe-soenggoe — tida bisa termascek dalem ka-
langan memikir. Maka sasoeatoe tenaga jang digoena_

ken dalem ini pertjoba’an haroeslah ditoedjoeken de.:

angen satjara pande, dan lebih tjerdik dan pande ada
itoe toedjoean, lebih deket orang sampe pada apa
jang dinamain Pertjoba’an Bener.

Dengen begitoe djadinja bisa diliat, pestjoba’an sa-
orang dagang jang teedjoeken perhatiannja beeat ta-
rik kaoentoeng besar dengen tida perdoeliken karoe-
gian dari laen-laen orang ; pertjoba’an darisatoe Radja
atawa Kepala pamerentah jang hendak besarin daerah
karadja’annja boeat karoegian dari laen-laen negri te-
tangga ; pertjoba’an dari satoe pemimpin politiek jang
hendak besarin pengaroehnja dengen tindes atawa
desek ka belakang party-party lawanannja; atawa per-
tjoba’'an dari satoe lelaki boeat dapetken maksoednja
aken poenjaken satoe gadis dengen satjara paksa, —

ini samoea tida bisa dibilang Pertjoba’an Bener,sebab

berdasar atas kaserakahan, gila-hormatatawa toeroetin
nafsge cheiwani, jang bestentangan sama pikiran dan
pertimbangan sehat, dan menimboelken katjilaka'an
atawa kasoesahan pada laen-laen orang, malah soedah
pasti pada achirnja aken meroegiken atawa menjila-
kaken djeega dirinja sendiri.

Bagi golongan pertengahan jang baroe moelal ber-
tindak aken mentjari kamadjoean batin, oemoemrija
jang dipandang sabagi Pertjoba’an Bener hanja de-
ngen membatja boekoe-boekoe agama atawa ilmoe
mengataoean rohani, peladjaran dari Nabi-nabi atawa
orang-orang bosdiman; dateng di gredja, Klenteng

Masdjit, atawa hadlirin pertemoean kabatinan, dan
laen-laen sabaginja lagi. Ada djoega jang tjoba men-
djalanken tjia-tjay, berpoeasa boeat dapetken ilmoe-
ilmoe gaib, soetjiken diri, atawa beladjar pada salah-
satoe goeroe, santri atawa soe hoe, jang dianggep
bisa kasih padanja pengartian rohani atawa salah-satoe
ilmoe adjaib. Ini samoea memang ada djoega kabaek-
annj2 kapan maksoed dan toedjaeannjatida kouwkafi,
boekan boeat mentjari kaeentoengan, kahormatan ata-
wa kamashoeran oentoek diri sendiri, dan kasoedah-
annja membikin boekan sadja ia menjingkir dari ka-
djahatan tapi djoega melinjapken segala tjatjat dalem
dirinja dan menambahin nafsoe dan kainginannja aken
melakoeken kabaekan. Tetapi itoe pertjoba’an jang
kaliatannja betoel dan baek, bisa djoega berobah men-
djadi salah dan tida bener djikaloe arang dateng di
gredja, masdjit atawa klenteng, dengen kandoeng
maksoed soepaja dirinja dipandang sabagi saorang
beribadat jang seedjoet fada agama; djikaloe itoe
segala pantangan boeat soetjiken diri didjalanken de-
ngen kandoeng kainginan soepaja bisa kasampean
maksaed aken dapet kaoentoengan doenia goena diri-
nja sendiri; djikaloe itoe ilmoe-ilmoe gaib jang di-
peladjarin sakedar boeat bikin laen-laen orang djadi
kagoem, taro hormat dan_poedja pada dizinja. Per-
tjoba’an tjara begini boekan sadja salufz, malah berbalik
djadi djahet dan berbahaja kapan itoe orang poenja
sikep dan tabeat berobah djadi fanatiek, pandang ren-
dah dan menghina padalaen laen orang jang berbeda-
an pikiran dantoedjoean, atawa kandoeng kadengkian
dan kabentjian pada orang jang dikoeatir nanti saingin
jlmoe dan kapandeannja itoe, dan sabaliknja merasa
senang dan girang djikaloe dipoedji dan dioempak-
ocempak atawa ditoeroetin 'segala perminta’annja. Maka
sasoeatoe orang jang baroe maoe lakoeken pertjoba’an
aken bertindak dalem kalangan kabatinan haroeslah

insjaf dan djangan alpa aken goenaken pikiran dan
pertimbangan sehat, - soepaja tida menjasar ka djoe-
roesan jaug keliroe, sebab biarpoen dalem kalangsan
agama atawa karohanian, kapan orang koerang hati-
hati, gampang sekalih terdjoercemoes ka dalem djoe-
rang dan tjoebloek jang melintang di tengah perdja-
lananmnja. ]

Sabagi pengoendjoek soepaja orang kisa lakoeken
itoe Pertjoba’an gdener dengeu selamet dan berfaedah,
oleli Buddha ada dikamoekaken ampat matjem tjara'
jang bisa dipake sabagi padoman, jaitoe:

1 Pertjoba'an bhoeat menjegah berbangkitnja lket
iketan baroe pada kita-orang poenja diri.

2. Perijoba’an boeat menahan kamadjoeannja itoe
iket-iketan jang scedah ada pada diri kita. '

3. Pertjoba’an boeat datengken kainginan baroe
aken montjzari kabebasan.

4. Pertjoba’an boeat membesarin kainginan-kaingin-
an jang s )Pda h ada pada kita aken mentjari kabebesan.

Sekarang orang tentoe ingin menanja, apakah itoe
jang dinamaken ,iketan“ dan , kabebasan®?

Itoe iketan adalah segala apa dalem doenia jang
mengiket manoesia pada kasangsara’an. ltoe kabe-
basan, jaitoelah ferlepas dari kesangsera’an. Kaoem
Buddhist. tida haroes toetoep atawa boetaken matanja
pada kasangsara’an, pada segala karoewetan dan kasoe-
kesan doenia, sebab itoelah jang mendatengken segala
gontjangan jang melinjapken katentreman, dan boekan
djarang mendjoeroengin manoesia pada kadjahatan
dan kadosa’an. Adez banjak pegawe jang bekerdja
lama dengen djoedjoer dan setia soedah lakoeken
knoeie, kena pake oewang jang dipertjajaken, hingga
dipetjat dari djabatanoja dan dapet hoekoeman, lan-
taran ia moesti pikoel tanggbengan berat dalem roe-
mah tangga, jang mendjadi seperti satoe ikefan. Ba- -
njak ajah dan iboe jang hidoepnja seperti tersiksa te-

- roes-meneroes lantaran anak-anaknja  sering sakit,

moesti pake ongkos besar boeat sekolain, dan laen-
laen kascekeran, lantaran beratnja tanggoengan dalem
familie hingga membikin hatinja djadi keras dan ke-
djem terhadep laen-laen orang.

Ini samoea oleh kaoem Buddhist dinamaken ,iket-
an“, dari mana sasoeatoe orang jaing hendak menda-
pet katentreman kekel, itoe Nirwana, haroes bebasken
diri.

Bagimanakah kita haroes menjegah moentjoeinja
iketan-iketan baroe? Tida lsen, hanja djangan kasih
toemboe dalem diri kita nafsoe kainginan baroe. Dji-
kaloe satoe ajah, jang soedah merasa kaberatan sama
tanggoengan dalem roemah tangga lantaran ada poe-
nja satengah dozijn anak, masih kemaroek sama
prampoean dan piara lagi bini moeda, inilah tandanja
ia tjari iketan-iketan baroe jang tambahin kasangsara-
annja, sebab djikaloe itoe goendik melahirken djoega
beberapa anak, tanggoengannja poéen semingkin berat.
Begitoe djoega dengen saorang dagang jang merasa
katjapean dan tanggoeng banjak poesing kepala satiap
hari aken oeroes pakerdja‘an jang soedah ada, kapan
ia temaha boeat dapet kaoentoengan lebih besar dan
pegang lagi laen-laen pakerdja‘an jang dikira bisa
mengoentoengken, kasoédahannja ia djadi semingkin
ripoeh hingga achirnja, maski kaoentoengannja ber-
tambah besar. kateniremannja aken moesna. Iniada
doea dari sadjoemblah besar tjonto tjonto dariorang-
orang jang tida maoe mendjaga soepaja dirinja tida
terdjiret dalem iketan-iketan baroe“ jang menjangsa-
raken.

Boeat lolasken diri dari ,iketan jang soedah ada.”
arang poen haroes singkirken nafsce kainginan jang
ia mempoenjai sekarang. Oepama ada banjak orang
jang, boeat liwatken tempo jang *kalebihan, biasa ber-

_ maen kartoe, dari kaseeka’an mana boekan djarang

ia dapet kadjengkelan dan kakaloetan, kerna ilang
oewang dan ilang tempo jang membikin roemah tang-
ga dan pakerdja’annja djadi terlantar. Djikaloe iabisa
berdaja aken linjapken itoe ,iketan dari kartoe” pada
dirinja, pastilah satoe soember dari banjak kasoekeran
jang ia alamken aken tertjotjok, berenti mengalir.
Kapan kita ada pegang satoe pakerdja‘an jang mem-
beri banjak djangkel dan poesing, atawa menimboel-
ken perasa’an tida enak pada liangsiem, ada satoe
pertjoba’an jang bener djidaloe kita lepasken aken pe-
gang laen matjem pakerdja‘an jang, maskipoen hat-
silnja tida begitoe besar*® mengasih lebih banjak ka-
poeasan dan katentreman, lantaran lebih tjotjok boeat
kita djalanken. Begitoelah saban kalih satoe ,tali pe-
ngiket,” jang mendijiret beberapa libetan pada diri
kita, bisa dipoetoesken, kita djadi lebih deket boeat
mendapet itoe kabebasan, dan karoewetannja peng-
hidoepan semingkin koerang, samentara katentreman
bertambah besar. Djoega dengen singkirken segala
kainginan sia-sia dan seliwatan jang kita ada kandoeng
gekarang, kita poen bisa tambahin lagi angen-angen
kita boeat dapetken kabebasan, sebab sabagi djoega
hawa nafsoe boeat dapetken sensatie (kadrija‘an)jang
bersifat kemaroek, kapan ditoeroetin djadi semingkin
bertambah-tambah besar, begitoe poen angen-angen
dan toedjoean jang baek nanti semingkin mendjalar
dan soeboer kapan kita soedah bisa lolaosken diri dari
itoe beberapa iketan jang tadinja menghalangin ia
meentjoel dan membesarin. Saorang jang sa‘antero
pikiran dan perhatiannja ditoedjoeken boeat kedjer
kainginan doenia, boeat toeroetin hawa nafsoe ke-
maroek jang mengiket padanja semingkin keras, ia
poen biasanja semingkin tida sempet perhatiken pada
kemadjoean batin, hingga tempo dari penghidoepan-
nja telah liwat dehgen sia-sia.

Kapan tida menambahin lagi segala nafsee ka-

sl

inginan baroe pada apa jang kita scedah ada poenja,
kita poen djadi bantoe menoendjang angen-angen kita
jang soedah ada boeat menoedjoe pada kabebasan,
sebab dengen tida tambahin oempan baroe pada itoe
api jang mengkobar, lama-lama ia aken padem sendiri.
Manossia poenja nafsoe kasoeka‘an jang berdasar atas
kadrija‘an (sensatie), biar poen jang tadinja sanget be-
sar, gampang sekalih berobah dan mendjadi bosen.
Makanan enak, tempat tinggal dan perabotan indah,
auto dan laen-laen kasenangan, begitoe poen birahi
pada laellokan, samoea aken datengken rasa bosen.
kapan soedah kasamipean. Oleh kerna iloe saban-
saban orang moesti Zjari atawa kedjer lagi apa-apa jang
baroe, saperti (joega mentjari kajoe atawa areng boeat
tambahin pada itoe api jang moelai hendak padem
soepaja bisa berkobar teroes. Maka itoe kapan sa-
andenja orang bisa tjegah moentjoelnja nafsoe-nafsoe
kainginan baroe, tida kasih dirinja teriket semingkin
keras oleh doenia poenja sagala penarik, nistjaja ka-
inginannja pada kabebasan poen aken bertambah
besar.

Ini peladjaran kaliatan ada saderhana sekalih, ka-
loe sadja orang saedah insjaf bahoea itoe segala ke-
sangsara‘an jang ditanggoeng oleh manoesia pokonja
ada dari lkainginan bersifat kemaroek pada barang
doenia jang sia-sia, jang membikin ia terlahis kombali
beroelang-oelang. sebab ifoe kainginan ada bersifat
mengiket, menjiptaken Karma. Maka sasoeatoe orang
jang berdaja akern djaoehin dirinja dari iketan baroe;
menjegah soepaja iketan jang soedah ada tida men-
djiret lebih keras; hendak bikin koeatangen-angennja
jang soedah ada boeat dapet kabebasan dan tambah-
ken lagi sama jang baroe — ialah tandanja soedah
lakoekeir Pertjoba’an Bener, sebab tida bisa disang-
siken lagi hatsil dari itoe pertjoba‘an aken membikin
beban dari penghidoepannja djadi lebik ringan, ka-

daeka an dan kasangsara‘annja djadi semingkin koe-
rang, kerna ia toedjoeken verhatiannja ka djoeroesan
jang berfaedah dan menjingkir dari apajang meroegi-
ken dan menghalangken iapoenja kamad joean batin.

Boeat bisa sampeken itoe toedjoean dasi Pertjbba‘an
Bener, ada perloe kita goenaken pikiran, sedikit pes-

~timbangan dan peroendingan pada diri sendiri tentang

itoe hatsil jang menjedihken lantaran mengedjer segala
kainginan sia-sia jang dibangkitken oleh rasa kema-
roek, dan jang sifatnja samoea fida kekel, tjoemah
boeat samentara waktoe sadja. Dijadinja kita moesti
‘kenal dan taoe betoel kabodoannja menangkot atawa
memelokin pada apa jang bakal moesna, bakal linjap
dan ilang kombali. Sabagitoe lama arang masih belon
insjaf pada ini satoe kabeneran, masih djoega maoe
poenjaken apa jang tida bisa dipegang boeat selamanja,
jang- achirnja menimboelken kasedihan dan kasang-
sara’an, — selama-lamanja ia poen tida bisa lakoeken
itoe Pertjoba’an Bener!

Inilah ada poko dasar dari itoe bagian ka’anem dari
Buddha poenja Delapan Djalan QOetama boeat digoe-
naken.cleh marika jang hendak mentjari katentreman
kekel.

Selamet malem

XXX.

(Lezing dari Batavia Buddhist Association di Klen-
teng Kwan [m Tong. Batavia, pada 3 November
1938 djam 714 sore).

Soedara-saedara.

Dalem lezing dari tanggal 6 boelan jang laloe, saja
soedah terangken bahoea apa jang Buddha namaken
sabagi Pertjoba‘an Bener, tjara Sanskrit Samyag
Wirya, jaitoelah pertjoba‘an jang toedjoeannja boeat
menambahin kita-orang poenja sifat sifat jang baek,

aken lakoeken apa jang bener dan berfaedah, dan
tida sedikit poen mengandoeng maksoed jang dja-
hat, meroegiken atawa menjakitken padalaen machloek.

Ini matjem pertjoba‘an, bagi kabanjakan orang sa-
sognggoenja boekan pakerdja'an gampang, sebab di
ini doenia ada tersiar banjak sekalih pengarvoeh-
pengaroeh jang menjesatken, baek jang timboel dari
kita poenja diri seadiri, baek poen jang dateng dari
loear.

Antara itoe pengaroeh pengaroeh loear, ada djoega
jang berhoeboeng dengen agama,anggepan oemoem,
adat istiadat atawa kapertjaja‘an toeroen-menoeroen,
sifat kabangsa‘an, politiek negri. ceroesan economie,’
kaperioean hidoep, kapentingan familie, dan sabaginja
lagi. Dan ni berbagi-bagi ka‘ada‘an jang pengaroehin
kita poenja toedjoean hidoep, seringkalih dibikin
tambah koeat lagi oleh publieke opinie atawa ang-
gepan oemoerm jang menjebabken orang-orang jang
koerang tegoeh batin dan kamaoeannja djadi kena
tersérét atawa anjoet di dalem itoe aliran jang keliroe
dan menjesétken.

Sabagi tjonto sekarang saja maoe bitjaraken pe-
ngaroeh dari Agama.

Ada beberapa agamia jang disiarin pada satoe -
bangsa jang kasopanannja masih rendah, tabeatrija
kedjem atawa boeas, alat memikirnja masih serba
poentoel, belon bisa sampeken philosofie jang tinggi,
dan belon mempoenjai kainginan aken berdiri sendiri
boeat memikir, menimbang dan berlakoe dengen
merdilea, hanja lebilr soeka mengékor pada pimpinaa-
nja satoe kepala atawa kakoeasa‘'an jang bengis dan
koeat, sedeng hidoepnja poen selaloe berkoempoel
atawa tergaboeng rame-rame antara masing masing
familie, soekoe atawa kaoem, dalem lingkoengarm
mana iaorang terima nasif moedjoer atawa apes, be-
roentoeeg atawa tjilaka, bersama-sama kaoemnja.

Sekarang djikaloe ada satoe penjiar agama hendak
tjoba btkin madjoe batinnja itoe kaoem jang masih
terbelakang kasopanannja, ia poen tida bisa lantes per-
kenalken philosofie jang rada samar, soesah dipikir
dan difahamken, lerna itoe peladjaran bolek dipasti-
ken balkial gagai dan sia-sia atawa tjoemah bergoena
sadja bagi amat sedikit orang jang batinnja soedah
lebih madjoe dari-pada jang kabanjakan. Soepajaitoe
peladjaran dimengarti oleh oemoem, oleh itoe samoea
kaoem-kaoem jang masih bodo, maka lebih doelee
si penjiar agama haroes maloemken adanja satoe

machloek soetji berkoeasa besar, jang katanja me-

njipta segala apa, memegang nasif dari manoesia,
jang kainginannja tida boleh dibantah, jang bersedia
aken memberi gandjaran pada siapa jang menghormat,
memoedja dan toeroet ssgala atoeran dan adjarannja,
dan tida bersangsi aken memberi hoekoeman jang s@a-
ngat bengis dan kedjem pada marika jang berani
tentangin titah dan kainginannja.

Ini matjem agama ada tjotjok bagi itoe bangsa
jang biasa lakoeken kakedjeman pada moesoeh-moe-
soehnja, dan jang anggep toedjoean hidoep dari mra-
noesia ada boeat makan enak dan kenjang, tinggal
di roemah bagoes dengen berpakean indah, riasin
toeboehnja dengen permata, plesier dengen pram-
poean tjantik, dan laen-laen kasenangan lagi jang di-
dasarken atas hawa nafsoe, Begitoelah aken bikin ma-
rika mendjoengdjoeng dan mendjalanken dengen setia
pada itoe peladjaran, maka laloe didjandjiker gandjaran
beroepa ,sorga“jang penoeh dengen bidadari-bidadari
tiantik, makanan dan minoeman sedep, serta tempat
tinggal jang enak, sedeng bagi orang jang berani me-
nentangin titah dan atoerannja itoe machloek soetji,
ada diantjem oleh siksa’an heibat dalem ,naraka,“
dimana marika aken dibakar teroes-meneroes boeat
selama-lamanja, dilélépin dalem laoetan ijs jangsanget

dingin, dan laen-laen hoekoeman jang membikin
boeloe badan mengkirik.

Ini matjem agama sabenernja tjoemah sabagi do-
ngengan tentang momok, raksasa, tjoelik dan laen-
laen jang biasa ditoetoerin oleh nene-nene toea aken
bikin tjeetjoe-tjoetjoenja jang nakal djadi kenal takoet.
Itee Dewa, Toehan, Allah dan sabaginja lagi, dibikin
kaliatan sabagi satoe kepala jang sanget baek dan
moerah hati pada pamoedjanja, tapi sanget kedjem
dan berioes darah terhadep golongan jang berani
tida endahin kakoeasa’annja. Ini matjem loekisan oleh
itoe soekoe-soekoe jang masih satengah biadab ada
gampang 'diz‘é/'ima dan dimengarti, sebab tjotjok sama
marilea poenja tabeat dan kabiasa’an. Dengen begitoe
itee agama djadi bisa menoemboe dan tersiar loeas,
dan berbareng dengen itoe, lambatlacen pada itoe
penganoet-penganoet laloe berbangkit kasedaran rohani
jang tambah lama djadi semingkin sampoerna, Kapan
marika soedah dapet mengenal sifat jang sabelah dalem
dan lebih tinggi dari itoe Toehan jang marika poedja.

Tetapi ada djoega di antaranja jang tinggal mandek,
kerna tjoema mengikoetin itoe agama poenja lapisan
sabelah loear jang terdiri dari aioeran dan oeepatjara
mati, kerna marika perhatiken boenjinja kitab-kitab
soetji dari iloe agama dengen menoeroetin sadja pada
hoeroefnja, tida maoe perhatiken soemanget atawa
toedjoeannja lebili djaoe jang tersemboent. Ini go-
longan, jang pada satiap agama djoestroe ada paling
besar djoemblahnja, boekan sadja menimboelken ka-
mandekan bagi kamadjoeannja sendiri, tapi djoega
tjoba menghalangin, mengganggoe, dan malah menin-
des dengen kakerasan, pada lasn-laen orang jang
saedah sedar dan tjoba madjoe lebih djace dari pada
itoe wates atawa garisan tjioet jang telah ditetepken.

Begitoslah kita satiap haii bisa saksiken bagimana
ada beberapa kaoent agama jang mengandjoerin pe-

nganoetnja boeat pertjaja sadja pada kakoeasa’annja
itoe machloek-machloek soetji jang dipoedja, jang
katanja bersadia aken menoeloeng dan memberi ber-
kah, maskipoen di seloeroeh doenia ada penoeh de-
ngen s:gala kadjahatan, kakedjemian, perlakoean tida
adil dan sawenang-wenang zonder itoe Toehan, Allah,
Dewa, Toapekong, dan laen-laen tjampoer tangan,
maski orang-orang jang pertjaja dan memeedja pada-
nja biasa bersembahjang dan meratap siang dan ma-
lem aken moehoen ditoeloeng.

Tetapi djikaloe sekarang ada saorang, jang merasa
tida poeas pada itos matjerp kapertjaja’an, membalikin
belakang pada itoe miatjem agama, dan aken gantinja
ia tjoba menggoenaken pikiran merdika boeat me-
nimbang d4n memetjahicen soeal-soeal dari kahidoe-
pan dengen tjara baroe jang lebih practisch dan ma-
soek di akal, lantes sadja oleh kaoemnjaia dipandang
sabagi saorang berdosa jang moeréat dan menentangin
Toehan, jang haroes dibosnoeh, atawa sedikitnja
poen diasingken, dari pergaoelan. Pada zaman doe-

loe, koetika agama masih besar pengaroehnja dalem

politiek negri, sering sekalih timboel peperangan dan
penindesan heibat, hingga memblkm binasanja bilang
miilioen manoesia.

Maka itoe saorang jang hendak lakoeken Pertjoba-
arn Bener moesti ada poenja kaberanian aken, kaloe
perloe, lepasken diri dari pengarcehnja agama kapan
merasa apa jang diadjar soedah tida tjotjok dan tida
bisa memberi kapoeasan. la moesti bersedia aken
selaloe berontak dan menentangin pada segala apa
jang berida di sapoeternja, sebab djikaloe ia maen
pertjaja dan selaloe mengékor dengen memboeta,
zonder pake timbangan dan pikiran jang merdika,
boleh dipastiken kamadjoeannja, djikaloe tida mandek
sama sekalih, sedikitnja aken dapet kalambatan besar.

Soeal mengekor pada adat-istiadat jang mendjadi

kapértjaja’an foercen-menoceroen poen begitoe djoega.
Maski bagimana penting dan berfaedah koetika itoe
peradaban baroe diadaken pada beberapa poeloeh
abad berselang, ada banjak jang di zaman sekarang
soedah tida goenanja lagi. Orang jang kasih diri dan
pikirannja teriket oleh itoe segala aroeran adat -istiadat
jang sia-sia, soedzh pasti aken tinggal mandek. Maka
itoe dalem Buddhisme ada dioendjoek bagimana per-
loenja aken orang poetoesken itoe rante jang dinamain
Silabbateparamasa jang bikin orang kalelep di dalem
segala matjem oepatjara loear dari agama, dan merasa
poeis kapan soedah penoehken itoe segala atoeran
zonder ambil poesing aken pereksa dengen goenaken
pertimbangan dan pikiran sehat pada sart dari pela-
diaran jang sabelah dalem.

Sabagi tjonto saja maoe seboet sadja satoe hal.
Oepama, kita-orang soedah taoe bahoea itoe sembah-
jangan dengen menjoegoeh barang makanan pada
leloehoer boekan dengen maksoed soepaia itoe hi-
dangan nanti didahar oleh rohnja orang-orang jang
soedah mati. Itoe samoea tjoemah samatjem perfan-
da’an jang kita-orang masih inget pada marika. Tetapi
ada banjak orang iang saban sembahjang moesti sadja
sadjiken banjak daging, sajoer, koewe-koewe dan
boeah-boeali sampe peneeh satoe madja jang orang
toeanja, djikaloe masih hidoep, scedzh pastitida bisa
dahar abis, apalagi itee sam-sing dan ngo-sing jang
terdiri dari ajam, bebek, daging babi dan ikan jang
tioemah direboes, ada djoega jang disoegoehin dalem
ka’ada’an boelet, tida dimasak dan dibocembgein, hingga
tida- ada satoe manoesia jang soedi dahar degen be-
gitoe sadja!

Ini matjem adat-kabiasa’an, dipandang dari toe-
djoean aken ,kasih makan® pada leleehoer, tida bisa di-
pake ; dipandang dari pri katjinta‘an pada sasama
machloek, ada teritoeng kedjem kerna saban moesim

sembahjang ada riboean babi, ajam, bebek dan ikan
jang moesti didjadiken korban. Dipandang dari ka-
oewangan, ada sanget memberatin, kernz ada banjak
orang miskin jang, lantaran teriket oleh itoe adat-
kabiasa’an, soedah paksaken diri aken membeli sega-
la barang kaperloean sembahjang, hingga itoe peme-
lihara’an aboe leloehcer ada djadi satee beban jang
memberatin pada golongan koerang mampoceh, dan
boekan djarang antara soedara-soedara tiniboel per-
tjektjokan dan permoesoehan lantaran jang satoe hen-
dak dorongin itoe kawadjiban pada jang laen. Tetapi
ini segala kaberatan, djikaloe tida djadi linjap, sedikit-
nja bisa dibikin banjak ringan kapan orang ada poenja
kaberanian aken lamggar itoe adat-istiadat dengen
sadjiken sadja pada saban sembahjang barang ma-
kanan jang marika biasa dahar satiap hari, seperti
sajoen katjang, ikan asin, sambel dan lalap, dan satoe
doea makanan jang sang anak faoe betoel ajah dan
iboenja bisa dahar koetika masih hidoep. Tetapi,
seedara-soedara, saja belon perna saksiken eorang
Tionghoa bikin sembahjang leloehoernja dengen ini
matjem sadjian. ltoe anak lelaki jang bo-loei, sambil
menjomel dan tarik napas, perloein beli daging babi,
ajam, bebek, djeroek, semangka dan laen-laen boeat
sembahjang. lapcenja istri, sambil menggroetoe,
djongkok di dapoer ampir antero hari boeat oeroes
segala kaperloean. Inilah tandanja iaorang soedah
ferdjiret oleh itoe adat-istiadat dengen tida bisa lo-
losken diri. Maka siapa berani gingkirinitoe atoeran
jang memberatin dengen tida ada faedahnja itoelah

tandanja ia soedah bisa lakoeken Pert joba'ann Bener.

Pengaroehnja adat kabiasa’an dan anggepan oemoem
poen beekan sedikit mendjadi halangan bagi manoesia
poenja kamadjoean batin. Oepama, ada banjak orang
jang sampe insjaf kadjahatannja berdjoedi, minoeman
keras, dan maen prampoearn; tapi ada banjak grang

jang, maski sendirinja tida perna berdjoedi, tida soeka
mabok-mabokan, belon tace deketin boenga-raja, ka-
pan bikin pesta lantes sediain segala matjem kartoe,
beberapa peti brandy dan beberapa prangkat wajang-
tjokek atawa tandak (najoeb), boeat beri kasempetan
pada familie dan sobat-sobatnja jang diondang dateng,
aken berdjoedi, pelok tjioem pada itoe prampoean-
prampoean djalang, dan tenggak alkohol sampe loepa
daratan! Si toean roemah boekan sengadja hendak
bikin roedin dan tjilaka pada itoe familie dan sobat-
sobat tertjinta jang diminta dateng di itoe pesta;
jaorang adaken itoe segala alat jang meroesak sake-
dar boeat ikoetin adat kabiasa’an oemoem, kerna dji-
kaloe ia menjimpang — oepama tida kasih orang ber-
djoedi dalem pestanja — ia koeatir dapet tjelahan dan
bikin itce tetamoe-tetamoe djadi koerang senang.
Maski ia merasa kapan tida kasih kasempetan aken
orang berdjoedi ada bener, tapi ia tida berani lakoe-
ken itoe pertjoba‘an.

Djiretan dari economie atawa kapentingan sendiri
ada lebih keias lagi. Oepama ada banjak orang jang
dalem hatinja merasa itoe matjem pentjarian jang ia
lakoeken — oepama djadi toekang djagal — ada koe-

" rang baek, kerna satiap hari moesti boenoeh biiang

poeloeh sampi, babi, kambing dan laen-laen binatang.
Tetapi davi itoe pakerdja’ania dapet kahatsilan bagoes,
jang kapan dilepasken bisa bikin penghidoepannja
djadi merosot, kerna ia tida kenal laen matjem pen-
tjarian jang memberi kaoentoengan sama besarnja.
Kasoedahannja, maski hatinja merasa koerang enak,
itos ‘pakerdia‘an toekang djagal ia djalanken teroes
sampe mati atawa sampe djadi bankroet, kerna hati-
nja tida koeat lakoeken pertjoba’an boeat mentjari
penghatsilan dengen tjara jang lebih bener.
Pengaroehinja kabangsa‘an atawa negri lebih lagi
membikin orang tersasar. Maski penjerangan Japan

pada Tiongkok soedah dipersalahken oleh Volkenbond
dan cleh ampir seloeroeh doenia, tapi sedikit sekalih
terdenger ada orang Japan jang tielah perboeatan Pa-
merentah negrinja, sedeng ada bilang millicen antara
itce bangsa jeng bersedia korbanken djiwanja aken
bikin itoe penjerangan pada Tiongkaqk djadi berhatsil.
Sikep begitoe poen tertampak djoega antara bangsa
Italiaan koetika negrinja merampas Ethiopie. Pendek-
nja ampir samoex bangsa ada sedia akén menoendjang
negri dan kabangsa’annja fida perdoeli betfoel atawa
salah !

Ini samoea, soedara-sogdara, ada itoe pengaroeh-
pengaroeh dari sabelah loear jang mendjoercengin
manoesia pada kasesatan dan kasalahan, terhadep mra-
na, kapan kita arang ingin mentjari kasampoerna’an
batin, kita haroes berdaja dengen keras aken lakoeken
pertioba’an ka djeeroesan jang bener. Tetapi itoe
pergoeletan aken singkirin pengaroeh-pengaroeh tida
baek dari sabelah loear masih tida begitoe soeker
seperti jang timboel dari dalem diri atawa batin kita
sendiri.

Tentang ind soeal, tida ada katerangan lebih djelas
dari-pada apa jang dioendjoek dalem boekoe ,DiKa
kinja Goeroe Soetji” (Af the Feet of the Master)
dari Krishmamurti, seperti di bawah ini:

Djangan keiiroe anggep kaoe poenja badan-badan
sabagi dirimoe sendifri — baek badan kasar, maoe
poen bfadan astraal (kamo) dan begitoe poen badan
wikiran (manas). Marika masing-masing poera-poera
berlakoe sabagi Diri Sedjati, soepaja bisa dapet apa
jang di-inginken. Tetapi kaoe haroes kenalin pada
marika samoea, dan moesti tace jang kaoe ada djadi
marika poenja toean.

Kapan ada saroepa pakerdja’an jang moesti dibe-
resken, sang badan kasar kapingin mengaso, pergi
ka loear djalan-djalan, ingin makan dan minoem ; dan

orang jang tida taoe membilang pada dirinja: ,Akoe
ingin pada ini samoea dan akoe mosgsti sampeken
itoe kainginan.” Tetapi saorang jang mengarti nanti
bilang : ,Boekan akoe jang inginken ini, dan ia nioesti
toenggoe sedikit waktoe sampsg itoe gakerdja’an soe-
dah selese.” )

ltoe badan ada kaoe poenja binatang piara’an —
itoe koeda jang kaoe biasa loenggangin. Dari itoe
kaoe moesti sawat biar baek padanja dan didjaga
dengen betoel; kaoe tida haroes paksa ia bekerdja
tealaloe berat jang boekan moestinja, kaoe haroes
kasih makan sabagimana pantes dengen makanan dan
minoeman jang baek dan sehat sadja, dan selamanja
didjaga soepaje ia tinggal bersih, djangan sampe ada
melengket kotoran biarpoen jarig bagimana ketjil.
Sebab zonder mempoenjai badan jang bersih dan se-
hat kaoe tida bisa lakoeken itoe pakerdja’an berat
dalem persedia'an beeat mascek di kalangan soetji,
dan kace tida nanti sanggoep tahan itoe tindesan
atawa gentjetan jang tida berentinja. Tetapi selama-
nja moesti kaoe jang pegang perentah pada itoe ba-
dan, dan boekan ia jang pegang perentali padamoe.

ltoe badan astraal {kama) ada iapoenja kainginan-
kainginan sendiri — banjaknja bilang losin; ia ingin
soepaja kaoe djadi goesdy, oetjapken perkata’an pé-
dés, merasa sirik, sesakah sama oewang, mengiri pa-
da laen orang poenja milik, bikin kaoe gampang
kesel atawa moeroeng. Ini samoea ia inginken, dan
banjak lagi jang laen-laen, boekan sebab ia sengadija
hendak menjilakaken kaoe, hanja sebab ia soeka sa-
ma gontjang-gontjangan keras, dan ingin itoe gon-
tjangan seialoe berobah-obah. Tetapi kcoe tida ingin-
ken ini samoea, maka dari sebab itoe kaoe haroes
memilih ‘antara kagoe poenja kainginan dan apa jang
di-inginken oleh kace poenja badan.

Kaoe poenja badan pikiran (menas) ingin pikir di-

rinja dengen bangga, terpisah dari laen-laen orang,
tioemah banjak ingetin kaperioeannja sendiri dan se-
dikit sadja oenteek kapentingan laen orang. Sekalih-
poen kaoe soedah bisa bikin itoe badan-pikiran me.
njingkir dari segala peringetan jang berhoeboeng de-
ngen barang doenia, masih ia tjoba itoeng apa-apa
aken goena dirinja, bikin kaoce inget kamadjoean
oentoek dirimoe sendiri, sabaliknja dari pikirin pa-
kerdja’annja Sang Goeroe Soetji dan boeat menoe-
loeng laen-laen orang. Kapan kaoe bikin meditatie,
ia fjoba bikin kaoe pikirin ban ak laen-laen hal jang
ia inginken sabaliknja dari itoe satoe jang kaoe
inginken. Dirimoe hoekan terdiri dart itoe matjem
pikiran, hanja itoe badan-pikiran (#anras)ada kaoe
poenja pekakas atawa milik boeat kaoe pake; ma-
ka disini poen kombali itoe kapandean memilih
dan memperbedaken ada perloe. Kace moesti men-
djaga biar awas dengen tida bementinja, atawa kaoe
kena alamken kagagalan.

Demikianlah ada katesangan dan pengoendjoekan
jang dimoeat dalemy itoe boekae dari Khishnaniurti,
dari mana kita bisa liat bahoea itoe halangan dan
ganggoean jang menimboelken kamandekan dan ka-
gagalan kabanjakan ada dateng dari dolem diri kita
sendiri lantaran tida bhisa pegang perentah, malah
berbalik kena ditaloekin atawa diperentah, oleh kita
poanja berbagi-bagi lapisan badan jang rendahan,
jattoe toeboeh djasmani, badan hawa nafsge dan
pikiran.

Maka itoe siapa hendak melakoeken Pertjoba’an
Bener ia haroes sering bikin meditatie aken sa-
ring pikiran, kenalin sifat dan wateknja itoe berbagi-
bagi badan jang bereboet pengaroeh dan kakoeasa’an
dalem dirinja, dan bikin marika taloek dan toendoek
satoe per satoe, sebab sabagitoe lama dalem batinnja
sendiri belon ada kasedaran, ia poen gampang sekalih

Sam Kauw Hwee, Tempeh.
,,SIFAT LAHIR HAROES BEKERDJA.
SIFAT BATIN HAROES MENGASAH BOEDI”
Oleh: Sie Sing Giok, Rocobpiamrr.

Dengen menilik djoemblahnja kitab-kitab soetji
njatalah pada kita orang bahoea manoesia di djaman
ini semingkin lama semingkin mendesek tjari kema-
djoean, dan timboelnja ilmoe kepandean ada tertoem-
poek bersoesoen-soesoen hingga ampir tida ada satoe
ilmoe pengataoean, baik haloes atawa kasar, jang
tinggal tersemboeni bagi kita orang, dan apa jang dja-
man doeloe orang merasa tida boleh djadi, djaman
sekarang kita bisa liat dan menjaksiken kenjata‘annja,

Djaman doeloe siapakah orang bisa mendoega ma-

djadi barang permaenannja pengaroeh-pengaroeh sa-
belah loear jang menjebabken segala pertjoba'annja
ka djoeroesan bener djadi mandek atawa gagal. Sa-
baliknja, kapan di sabelah dalem soedah beres — itoe
orang soedah bisa pegang perentah atawa kendaliken
dirinja sendiri — itoe segala pengaroeh jang tida baek
dari sabelah loear lebin gampang ditelak, sebab itoe
orang ada poenja tjoekoep tenaga aken ,bernang
moedik menentangin aroes,” aken pilih dan ambil
satoe djalanan sendiri — _djalanan jang menoedjoe
pada kabebasan, kasampoerna’an, katentreman kekel,
ka Nirwana.

Dari sini soedara-soedara bisa liat bahoea itoe dja-
lan ka’anem jang dinamain Pertjoba’an Bener ada
jang paling soeker, tetapi paling penting, bagi manoesia
poenja kamadjoean batin, kerna zonder dilakoeken
pertjdba'an jang tetep dan giat aken singkirken itoe
berbagi bagi ganggoean, halangan dan iketan, kita-
arang tida nmanti bisa kenal, poenjain dan mendjalanin
itoe Kabeneran Oetama.

Selamet malem.

noesia bisa berpeta di dalem aer dan atas oedara?
Tentoe sekali orang djaman doeloe tida mempoenjai
pikiran sampe di sitoe, tapi sekarang orang bisa
pandang kapal silem dan kapal oedara.

Tetapi beroentoenglah wet alam ada memberi ka-
pastian pada doenia, jaitoe apa jang ketjil boleh men-
djadi besar, jang moeda djadi toea. sadeiig jang bodo
lambat lacen bisa mendjadi pinter; begitoe djcega
ilmoe kapandean semingkin lama bertambah madjoe,
dan manoesia semingkin banjak mempoenjai ka-
tertipan aken boeka tali boendelan dari kasar sampe
jang haloes, hingga di inf djaman banjak resia jang
tersemboeni telah bisa diketahoei oleh manoesia.

Demikian djoega soeal penghidoepan ada mengam-
bil lelakon jang tida ada habisnja. Sadari dilahirken
kita diberi alat lengkep boeat beroesaha, tapi peng-
hidoepan baekan ada mendjadi kepoenja‘an kita-orang
hanja berdiri sendiri dengen tida memberatken pa-
kerdja‘an badan. Aiat toeboeh kita tjoemah bekerdja
boeat memeliliara badan soepaja hidoep, sebab di-
sitoelah penghidoepan kita itoe ada tersemboeni
boeat kemoedinja perasa‘an, jaitoe satoe milik jang
teroetama dari sekalian machloek. Tjoemah sadja bagf
orang jang aloes perasa‘annja ia mendidik batinnja
mendjadi moelia, soenggoe hati mengadep satoe,
sebab batin melinken kita orang boleh dapetken de-
ngen pake boedi jang tinggi.

Aken menerangken soeal di atas pasti ada soeker
sekali kita mendapet perkata‘an, jalah tjara bagimana
penghidoepan ada mengambil lelakon dalem kita
poenja toeboeh, apalagi sabagian besar orang tjoe-
mah pentingkans oeal [ahir, disangka melainkan sampe
di wates satoe sadja orang hidoep boleh beroesaha
goena kaselametan penghidoepannja.

Djikaloe kita poenja Nabi Khong Hoe Tjoe ma-
djoeken satoe pertanjata‘an di hadepan orang Khong

SAM KAUW HWE TEMPEH.

Kauw atawa Sam Kauw: Apakah dan bagimanakah

jang dinamaken fZidoep itoe?
Tida nanti ada orang bisa oendjoek katerangan

jang sampoerna, bisa didjawab : ,/zidoep ada tentangan
mati,” atawa boleh djadi djoega ada jang kasi dja-
waban lebih pandjang: ,Kita hidoep, sebab kita taoe
kitz-orang ada, bisa makan, bisa bergerak dan bisa
berpikir.”

Tetapi djawaban jang sedemikian boekan ad: ka-
terangan jang sah boeat orang jang beroeszha aken
mentjari djalan kasampoerna’an, sebab masing-masing
orang soedah bisa merasa sendiri hidoepnja, lebih-lebih
dari pada katerangan orang lain. :

Kita orang djcega mengakoe, kita hidoep, kita bisa
makan, bisa berpikin, bisa bekerdja menoelis, bisa me-
liat, bisa mendenger, bisa merasa, bisa senang, bisa
soesah, bisa girang, bisa marah. Ini semeea ada boekti,
kita hidoep di ini doenia dalem sagolongan manoesia
jang berikal boedi.

Oemoemnja orang peloek agama, memoedja pada
berhala, pada leloehoer, pada orang-orang soetji, de-
ngen satoe toedjoean, jaitoe minta dikasih kasenangair,
minta masoek Sorga, minta kesampean angen-angen
dalem sariboe satoe matjem kaperloean. Seperti pe-
ladjaran dari sagolongan kacem agama, itoe boekan
kebatinan, hanja kebatinan pasar, jaitoe djoeal-beli.
Satoe soedagar selamanja reken bener hal kaoentoengan
dan karoegian. Sasoeatoe pakerdja’an jang ia lakoeken
moesti dapeiken kaoentoengan. Ini ada iketan jang
bikin orang alamken banjak kasedihan. Saorang jang
berboeat sedikit kabedjikan pada sabatnja lantas minta
pengharga’an; saorang jang berboeat sedikit djasa
pada Siahwee lantas minta dioempak dan dipoedii.
Ini ada tjara djoeal beli itoe.

Orang Kristen dalem membakti pada Toehan Jesus,
dengen langsoeng atawa boekan, jaitoe pandang Tee-

han Jesus sebagi Machloek sampoerna jang tida terliat
atawa dengen perantara’annja Pendita-pendita, atawa
apa sadja jang orang anggep sampoerna. Boekan be-
gitoe tjaranja, kita membakti pada Nabi Khong Hoe
Tjoe; boekan sebab ingin diberkahi, tapi sebab me-
ngarti bahoea membakti ada angen-angen tinggi bagi
kamanoesiadn ; sebab mengarti, membakti ada sala sa-
toe djalan oentoek orang loepaken diri sendiri, dan di-
mana orang seedah bisa loepaken dirinja sendirisera-
toes procent, sampelah itoe orang poenja toedjoean da-
lem hidoepnja, toedjoean jang dinamaken Kalanggeng-
an, Kasampoerna’an dan Kaberoentoengan sedjati.

Nabi Khong Hoe Tjoe perna ditanja oleh moeridnja:
,3agimana akae bisa sampoernaken dirikoe 2“

Atas ini perkata’an oleh Nabi Khong Hoe Tjoe
didjawab : ,Loepaken dirimoe“.

inilah ada satoe recept besar bagi orang jang dja-
lanken kebatinan ; sahari-hari kita moesti beladjar boeat
loepaken diri sendiri. Koentji dari kaberoentoengan
roemah tangga. kaberesan siahwee, djoega ada ter-
genggem dalem ini perkata’an : ,,Loepaken diri sendiri.*

Tetapi ini ada lebih gampang dibilang dari-pada
didjalanken. Ini saringan ada terlaloe aloes boeat me-
njaring siahwee kita di ini djaman. Biar begitoe kita
perijaja, pada saben negri moesti ada orang jang sa-
mat em itoe biar tida sampoerna seratoes procent, jaitoe
orang jang pentingken dirinja lebih sedikit dari-pada
jang lain, sebab kaloe tida begitoe, soedah lama sekali
Tiongkok dan siahwee Tienghoa antjcer brantakan.

Goerae jang paling besar dan boleh dipertjaja sa-
betoelnja ada dalem kita poenja diri sendiri. Kita tida
haroes gampang pertjaja katerangan begini dan begi-
toe tjoemah dari sebab katerangan itoe ada dari moe-
loetnja orang jang terkenal dan pengaroeh. Satoe
pemikir besar ada bilang Lahir doeloe kita moesti
pertjaja pada diri sendiri, baroelah pertjaja pada Thian

ada goenanja. Bersender pada orang b:kin kita lemah,; .

. berdiri atas kaki sendiri bikin kita kceat. Doerniz sela- -
manja sympathie peda oierg jerg kcest. lo/ur dann
batin.

Kaloe kita denger begini dan begitoe, biarpoen daii i
orang jang termashoer, lebih doeloe kita harces me--
nanja pada diri sendiri: Apakah ini betoel ? Kita tim--
bang dan timbang lagi, dengen masin dari kita poenja.
pikiran, kaloe ternjaja ada befoel, baroelah leboer-
itoe ujadi satoe dalem kita poenja soemanget dam:
njawa Satoe kalih kita taoe iloe ada betoel, pertjaja--
lah padanja dengen kapertjaja‘an jang tida bisa berg--
bah. Kita moesti hidoep dalem itoe kapeitjaja‘an, be=
kerdja dalem itoe kapertjaja’an, bernapas dalem itoe
kapertjaja‘an, tidoer dalem itoe kapertjaja’an, dan mati.
dalem itoe kapestjaja’an.

Dengen tjara begitoe soemanget dari kabeneran
nanti mengalir dalem kita poenja darah dan daging,
mengisi kita poenja soemscem dan toelang. Kita--
poenja dirt jang kasar djadi linjap, kitapcenja kahi--
doepan djadi symbool dari kabeneran. Sampe pada:
ini tingkatan orang nanti merasa saisi doenia djadi.

- satoe, djadi Tao kombali. Apa artinja agama? Apa-
bedanja Nabi-nabi? Apa bedanja kabangsa‘an? Siapa:
jang dibilang {elaki dan siapa jang katakan pram--
poean? Siapa hina dan siapa moelia? Siapa besar,.
siapa ketjil? Semoea itoe moesna sebagi garem ter--
tiemploeng ka dalem lacetan.

Kita sembajang ; siapakah jang disembajangin ? Kita-
soedjoet ; siapakah jang disoedjoetin ? Kitamenjinta;.
siapatah jang ditfintain ? Sifat jang disoedjoet dan jang.
menjoedjoet mendjadi saiee; sifat jang ditjinta dan.
jang menjinta djadi satoe. Orang begitoe ada hak:
boeat bilang, seperti Nabi Isa pernabilang : Akoe dan-
Bapakoe ada bersatoe.

Oedjarnja Nabi-nabi jang bllang Berboeatlah padas

Kabar dari Batavia Buddhist
Association.
. Karaja’an Wezak.

‘Hari raja Wezak, peringetan jang paling penting dari

" Buddha, dalem ini taon terdjatoh pada tanggal 3 Mei,
. boelan Tionghoa tanggal 14 Shagwee. Ini karajain,

sabagimana biasa, aken dibikin dalem klenteng Kwan
Im Tong, pada waktoe mana aken bitjara Toean E. E.
Power tentang ,,Agama Buddha dan Doenia Sekarang”
(Buddhism and the Modern World), sedeng Toean.
toean R. Soekirlan, R. Soetardjo, M. Kadiroen, satoe
doea anggota Hindoe, dan begitoe poen leden Theo-
sofie Belanda, kabarnja bakal toeroet djoega me-
ngasih lezing-lezing. Programma jang lengkep se-

lain orang sebagijang kaoe ingin diperboeat; tjintalah

- pada kaoe poenja tetangga seperti kaoe tjinta pada
. dirimoe sendiri; ini soedah tinggi boeat gampang

dirabah oleh sembarang tangan; tapi jang paling
tinggi, jalah ini oedjar: Tjintalah pada kaoe poenja
moesoeh !“

Dalem itoe angen-angen, kita haroes tida maloe boeat
akkoe diri sendiri masih lemah boeat bisa mandjat

. begitoet inggi; tapi dalem sekalih di dasarnja kita poenja

hati moesti membilang, itoe angen-angen ada bener
dan soetji. Nabi Khong Hoe Tjoe ada bilang: ,Di
sa'at orang bisa menjinta pada moesoehnja, di sa’at
itoe djoega ia poen terbebas dari majanja penghi-
doepan “ Orang begitoe, ada sebagi boenga mekar
jang ada poenja kakoeatan penarik boeat koepoe.
koepoe dan tawon dateng mengroeboet goena isep
madoenja; orang begitoe ada djadi garem dari peng-

. hidoepan jang bikin segala apa jang tawar dirasaken

sedepnija.

arang lagl diafoer da
at-soerat kabar di Batavia. : toi
“Ini kargja‘an boleh dihadlirin oléh segala @f

 dengen tida memandang bangsa dan golongan, i i
" samoeanja aken disamboet dengen girang. Oepatjara

dimoelai djam 8,15 sore, lezlng-lezing djam 8,45.

Bestuur dari Batavia Buddhist Association amat
bersoekoer kzpan orang jang bersympathie pada ini
karaja‘an soeka bantae menjoembang kembang-kem-
bang boeat dipake merias altanr Buddha.

LEZ!N'G'LEZ}NG BAGIAN BOELAN M[!l.

Berhoeboeng dengen karaja‘an Weézak jang dihikin
pada ham Rebo tanggal 3 sore, maka boeat hari Ke-
mis tanggal 4 Mel tida diadaken lezing.

Salandjoetnja aien diatoer begini:

11 dan 25 Msi: R. Sockirlan dan R, Soetardjo.
Membitfacaken Theosofie, Buddhisme dan laen-lzen

18. Mei: Kwee Tek Hoaij: Buddha poenja De-
lapan Djalan Oetama.

Lezing-lezing dimoelai djam 8 sore, dan boleh dl-
hadlirin oleh segsla orang.

Kabar Administratie.
Dengen membilang banjak terima kasih kita soedah
tiima kiriman oewang boegt membajar abonnement
Sam Kauw Gwat Po dari toean-toean jang terseboet

. di bawah ini:

Tijee Tong Djoe, Han Hway Tik 4 f 0,75.

Kwee Hwie Tiwan, Lis Tjing Jan 4 f 0,50.

Penerima3i di atas sampe achir Maart 1930,

Pembajaran jang dirangkep dengen Moestika Dhar.
ma atawa Moestika Romans ada dimaloemken dalem

~ ite® masing-masing maandblad sendiri. Pembajaran

jang ditagi dengen postlewitantie, agent atawa rekening

looper tida dimaloemken.

